	ԱՄՓՈՓԱԹԵՐԹ
«Հայաստանի Հանրապետության կառավարության 2021 թվականի սեպտեմբերի 24-ի N 1565-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	Հայաստանի Հանրապետության էկոնոմիկայի նախարարություն
	21․10․2022թ․ N  01/16831-2022

	
	ՀՀ կառավարության որոշման նախագծի վերաբերյալ առաջարկություններ չկան
	

	
	Հայաստանի Հանրապետության ֆինանսների նախարարություն
	13.10.2022թ N 01/11-1/17748-2022

	
	ՀՀ կառավարության որոշման նախագծի վերաբերյալ առաջարկություններ չկան
	

	
	ՀՀ ոստիկանություն
	14․10․2022թ․ N 1/21/89563-22

	
	<<ինչպես նաև նոր ներմուծված և ճանապարհային ոստիկանությունում մշտական հաշվառման ենթակա մեխանիկական տրանսպորտային միջոցների տեխնիկական զննության ժամանակ>> բառերը փոխարինել <<այդ թվում՝ նոր ներմուծված և ճանապարհային ոստիկանությունում պետական գրանցման ենթակա մեխանիկական տրանսպորտային միջոցների տեխնիկական զննության ժամանակ>> բառերով
	Ընդունվել է

	
	Քաղաքաշինության, տեխնիկական և հրդեհային անվտանգության տեսչական մարմին
	02․11․2022թ․ N 1/06.3.1/14190-2022

	
	ՀՀ կառավարության որոշման նախագծի վերաբերյալ առաջարկություններ չկան
	

	
	ՀՀ արդարադատության նախարարություն
	18․11․2022թ․ N /27.3/51141-2022

	
	1.«Հայաստանի Հանրապետության կառավարության 2021 թվականի սեպտեմբերի 24-ի «Տրանսպորտային միջոցների տեխնիկական զննություն անցկացնելու կարգը սահմանելու և Հայաստանի Հանրապետության կառավարության 2007 թվականի փետրվարի 15-ի N 344-Ն, 2007 թվականի փետրվարի 15-ի N 346-Ն, 2007 թվականի ապրիլի 5-ի N 401-Ն ու 2011 թվականի մարտի 31-ի N 350-Ն որոշումներն ուժը կորցրած ճանաչելու մասին» թիվ 1565-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նախատեսվում է Որոշման Հավելվածի 7-րդ կետի 2-րդ ենթակետի 2-րդ նախադասությունը շարադրել հետևյալ խմբագրությամբ՝ «Գույքահարկի պարտավորությունների ամբողջական կատարման փաստը հավաստող փաստաթուղթ չի պահանջվում, եթե տրանսպորտային միջոցի գույքահարկի պարտավորությունների ամբողջական կատարման վերաբերյալ տեղեկատվությունը հասանելի է էլեկտրոնային առցանց եղանակով, այդ թվում՝ նոր ներմուծված և ճանապարհային ոստիկանությունում պետական գրանցման ենթակա մեխանիկական տրանսպորտային միջոցների տեխնիկական զննության ժամանակ, ինչպես նաև եթե տրանսպորտային միջոցը հաշվառված չէ Հայաստանի Հանրապետությունում.»:
Նախագծի հիմնավորման համաձայն՝ ներկայումս տեխզննման կայանները առցանց հասանելիություն ունեն փոխադրամիջոցի գույքահարկի համակարգին և առցանց կարող են ճշտել գույքահարկի վճարումը կատարած լինելու փաստը։ Ավտոմեքենայի տեխնիկական զննություն իրականացնելու համար այլևս անհրաժեշտ չէ ներկայացնել գույքահարկի պարտավորության բացակայության վերաբերյալ տեղեկանք՝ հաշվի առնելով, որ այդ տեղեկատվությունը առցանց հասանելի է տեխզննման կայաններում:  
Այսինքն՝ հիմնավորումից հետևում է, որ տեխնիկական զննության կայաններում գույքահարկի պարտավորության բացակայության վերաբերյալ տեղեկատվությունը առցանց հասանելի է, ուստի դրա ներկայացման անհրաժեշտությունը բացակայում է, իսկ Նախագծով նախատեսվում է, որ համապատասխան փաստաթուղթ չի պահանջվում եթե տրանսպորտային միջոցի գույքահարկի պարտավորությունների ամբողջական կատարման վերաբերյալ տեղեկատվությունը հասանելի է էլեկտրոնային առցանց եղանակով:
Վերոգրյալը հաշվի առնելով՝ անհրաժեշտ է լրացուցիչ պարզաբանել, արդյոք գործնականում կարող են լինել դեպքեր, երբ այդ համակարգը հասանելի չի լինի:
	Նախագիծը մշակվել է հստակեցնելու համար գույքահարկի տեղեկանքի մասով կարգավորումները։ Տեղեկանքը չներկայացնելու դեպքերը հստակ շարադրված են նախագծով

	
	Վարչապետի աշխատակազմ
տարածքային զարգացման և շրջակա միջավայրի հարցերի վարչություն
	04․01․22թ․ N 02/12.63/199-2023

	
	Նախագծի վերաբերյալ առկա են հետևյալ նկատառումները.
1. Նախագծի 1-ին կետի 1-ին ենթակետով նախատեսվում է գործող որոշման 3-րդ կետում «N 3 ցանկի» բառերը փոխարինել «N 2 ցանկի» բառերով: Մինչդեռ, նախագծի հիմնավորումից բացակայում է նշված փոփոխության վերաբերյալ համապատասխան տեղեկատվությունը: Չնայած այն հանգամանքին, որ նշված փոփոխությունը պայմանավորված է որոշման մեջ կատարված սխալի ճգրտմամբ, այնուամենայնիվ, գտնում ենք, որ համաձայն «Նորմատիվ իրավական ակտերի մասին» օրենքի պահանջների՝ նախագծի հիմնավորման մեջ անհրաժեշտ է շարադրել տվյալ կարգավորման մասին նույնպես:
1. Նախագծի 1-ին կետի 2-րդ ենթակետով նախատեսվում է գործող որոշմամբ հաստատված հավելվածի 7-րդ կետի 2-րդ ենթակետում կատարել փոփոխություն, համաձայն որի՝ տեխնիկական զննություն անցկացնելու համար տրանսպորտային միջոցի տիրապետողը կամ սեփականատերը տեխնիկական զննություն իրականացնողի կողմից  «գույքահարկի պարտավորությունների ամբողջական կատարման փաստը հավաստող փաստաթուղթ չի պահանջվում, եթե տրանսպորտային միջոցի գույքահարկի պարտավորությունների ամբողջական կատարման վերաբերյալ տեղեկատվությունը հասանելի է էլեկտրոնային առցանց եղանակով, այդ թվում՝ նոր ներմուծված և ճանապարհային ոստիկանությունում պետական գրանցման ենթակա մեխանիկական տրանսպորտային միջոցների տեխնիկական զննության ժամանակ, կամ եթե տրանսպորտային միջոցը հաշվառված չէ Հայաստանի Հանրապետությունում, կամ Հարկային օրենսգրքի 246-րդ հոդվածի 1-ին մասի համաձայն՝ մինչև փոխադրամիջոցի գույքահարկի պարտավորության առաջացման ժամկետը կապված փոխադրամիջոցի գույքահարկով հարկման օբյեկտի կամ դրա մի մասի նկատմամբ սեփականության իրավունքի ծագման հետ.»:
Նախագծի հիմնավորման համաձայն՝ «ավտոմեքենայի տեխնիկական զննություն իրականացնելու համար այլևս անհրաժեշտ չէ ներկայացնել գույքահարկի պարտավորության բացակայության վերաբերյալ տեղեկանք՝ հաշվի առնելով, որ այդ տեղեկատվությունը առցանց հասանելի է տեխզննման կայաններում: Արդյունքում կնվազի վարչարարությունը»: Այսինքն՝ նախագծի ընդունման համար որպես հիմնավորում ներկայացվածից հետևում է, որ տրանսպորտային միջոցի տիրապետողը կամ սեփականատերը տեխնիկական զննություն անցկացնելու նպատակով այլևս չի ներկայանալու համապատասխան համայնքապետարան գույքահարկի պարտավորության բացակայության վերաբերյալ տեղեկանք ստանալու համար: Մինչդեռ, նախագծում ներկայացվածը բոլորովին այլ կարգավորում է ենթադրում: Մասնավորապես՝ պարզաբանման կարիք ունի այն հանգամանքը, թե սեփականատերը (կամ տիրապետողը) ինչպե՞ս է տեղեկանալու իր ավտոմեքենայի գույքահարկի պարտավորությունների կատարման վերաբերյալ տեղեկատվությունը արդյո՞ք էլեկտրոնային առցանց եղանակով հասանելի է լինելու իր՝ տեխզննման կայան ներկայանալու պահին, թե՝ ոչ: Այլապես, նախագծի ընդունումը ոչ թե կնվազեցնի վարչարարությունը, այլ ընդհակառակը, ավտոմեքենայի սեփականատիրոջ (կամ տիրապետողի) համար լրացուցիչ դժվարություններ կառաջացնի, քանի որ տեխնիկական զննության կայան այցելելուց հետո, եթե պարզվի, որ տեղեկատվությունը հասանելի չէ, ապա սեփականատերը պետք է այցելի համայնքապետարան և լրացուցիչ ներկայանա համապատասխան կայան:
Միաժամանակ, լրացուցիչ պարզաբանման կարիք ունի նախագծում ներառված «կամ եթե տրանսպորտային միջոցը հաշվառված չէ Հայաստանի Հանրապետությունում, (...)» դրույթը, քանի որ պարզ չէ՝ արդյո՞ք ՀՀ-ում չհաշվառված տրանսպորտային միջոցները ենթակա են ՀՀ-ում տեխնիկական զննության անցկացման, թե՞ այն կամավոր ցանկության դեպքում տեխնիկական զննության անցկացման գործընթացի կարգավորման համար է նախատեսվել: Արդյունքում, եթե նշված դրույթը շարունակելու է ներառված մնալ նախագծում, ապա առաջարկում ենք նախագծի հիմնավորման մեջ կատարել տվյալ կարգավորման անհրաժեշտության վերաբերյալ համապատասխան պարզաբանում:
Զուգահեռաբար նաև նշենք, որ լրացուցիչ քննարկման և վերաշարադրման անհրաժեշտություն ունի նախագծում ներառված «կամ Հարկային օրենսգրքի 246-րդ հոդվածի 1-ին մասի համաձայն՝ մինչև փոխադրամիջոցի գույքահարկի պարտավորության առաջացման ժամկետը կապված փոխադրամիջոցի գույքահարկով հարկման օբյեկտի կամ դրա մի մասի նկատմամբ սեփականության իրավունքի ծագման հետ.» ձևակերպումը:
Ելնելով վերոնշյալից, գտնում ենք, որ նախագիծը լրացուցիչ քննարկման, պարզաբանման և հստակեցման կարիք ունի:
	
Ընդունվել է

